
ABSTRAK 

 

Sukan hoki merupakan sukan yang popular di kalangan lelaki dan wanita dan 122 

negara di seluruh dunia mengambil bahagian dalam sukan ini. Malaysia merupakan 

di antara negara yang menggemari sukan ini dan ianya jelas dibuktikan dengan 

kedudukan ke-12 pasukan hoki kebangsaan lelaki di Kejohanan Dunia. Namun 

begitu, akhir-akhir ini pasukan hoki Malaysia kalah di kejohanan peringkat 

antarabangsa apabila mereka gagal mendapatkan skor di peringkat penalti shoot-out. 

Salah satu faktor yang boleh meningkatkan prestasi pasukan negara ialah 

mengaplikasikan latihan imajeri dan self-talk di kalangan penjaga gol hoki 

kebangsaan bagi mereka lebih bersedia menghadapi penalti shoot-out. Objektif 

kajian ini adalah untuk menentukan tahap dan hubungan di antara teknik latihan 

imajeri, self-talk, persiapan mental dan fizikal serta prestasi penjaga gol hoki lelaki 

ketika menghadapi penalti shoot-out.  Kajian ini juga bertujuan untuk menentukan 

samada pengalaman, kekerapan latihan dan menonton video penalti shoot-out 

menjadi pembolehubah kepada perhubungan antara teknik latihan imajeri dan self-

talk dengan persiapan mental dan fizikal penjaga gol hoki lelaki.  Data dikumpul 

dari dua kejohanan yang melibatkan 52 pasukan lelaki iaitu melibatkan seramai 99 

responden. Instrumen yang digunakan ialah soal selidik dan temuduga.  Analisis 

dilakukan menggunakan SPSS versi 21.0 dan Smart PLS versi 3.0.  Hasil kajian 

menunjukkan bahawa tahap dan hubungan teknik latihan imajeri dan self-talk 

adalah positif.  Manakala pengalaman, kekerapan latihan dan kekerapan menonton 

penalti shoot-out menunjukkan hasil statistik nilai keteguhan yang lemah. 

Penggunaan teknik latihan imajeri dan persiapan mental telah menyumbang +3.6% 

terhadap perubahan dalam prestasi penjaga gol hoki. Secara umumnya, 

pengaplikasian latihan imajeri dan self-talk boleh dilakukan kepada semua jenis 

sukan di negara ini untuk membantu meningkatkan prestasi pemain dan pasukan. 

ABSTRACT 

 

Hockey is a popular sport amongst men and women, and 122 countries around the 

world have participated in this sport. Malaysia is among these hockey loving 

countries and this is evident from the 12
th

 place achieved by the men‘s national 

hockey team at the recent World Championships. However, of late the Malaysian 

hockey team has lost in international championships when they failed to score 

during the penalty shoot-outs. One of the factors that could improve the 

performance of the national team at penalty shoot-outs is to apply imagery and self-

talk exercises among the national hockey goalkeepers to better prepare them to face 

penalty shoot-outs. The objective of this study is to determine the level and 

relationship between imagery training, self-talk, mental and physical preparation 

techniques and the performance of male hockey goalkeepers when they face a 

penalty shoot-out. The study also aims to determine whether the experience, the 

frequency of training and the frequency of watching penalty shoot-out videos 

becomes a variable in the relationship between imagery and self-talk training 

techniques together with the mental and physical preparation of these hockey 

goalkeepers. Data was collected from two championships involving 52 male hockey 

teams encompassing 99 respondents. The instruments used were questionnaires and 

interviews. The analysis was done using SPSS version 21.0 and Smart PLS version 

3.0. The results showed that the level and relationship between imagery and self-

talk training techniques was positive. However experience, training frequency and 

frequency of watching videos of penalty shoot-outs showed poor statistical 

robustness. The use of imagery training techniques and mental preparation has 

contributed +3.6% to changes in the hockey goalkeepers' performance. In general, 

the application of imagery and self-talk exercises can be expanded to cover all types 

of sports in the country to help improve player and team performances. 

BAB 1 

 

 

PENGENALAN  

 

 

1.1 PENDAHULUAN 

 

Berdasarkan rekod sejarah sukan dunia, hoki telah mengalami perubahan yang agak 

pesat dan radikal dari beberapa dekad yang lalu (Battaglia, 2015).  Kajian Murtaugh 

(2009) membuktikan bahawa sukan hoki merupakan sukan yang popular di 

kalangan lelaki dan wanita di mana 122 negara di seluruh dunia menyertai sukan 

ini. Selain itu, kemunculan tapak ataupun padang perlawanan yang menggunakan 

permukaan sintetik telah mengubah corak permainan hoki dari segi teknikal, 

taktikal dan fisiologi permainan hoki di semua peringkat, khususnya di peringkat 

antarabangsa (Avest, 2010). Tambahan pula, peraturan dan undang-undang 

permainan hoki sudah berubah seiring dengan kemajuan sukan ini di peringkat 

antarabangsa (Elferink-Gemser, 2007 dan The International Hockey Federation, 

2009).   Teknologi dalam sukan hoki juga semakin berkembang, sebagai contoh 

perisian seperti Coach’s Eyes, PlayerTek, Coach Logic, Sport AV dan Soloshot 

(Coach Logic, 2016) yang digunakan untuk meningkatkan prestasi pemain dan 

untuk mengesan pergerakan pemain. Ini membuktikan bahawa sukan hoki menjadi 

salah satu sukan berpasukan yang digemari di dunia.  

Di Malaysia, sukan hoki juga merupakan salah satu sukan kegemaran lelaki 

dan wanita tidak kira lingkungan umur (Nathan, 2015).  Pasukan hoki kebangsaan 

lelaki berjaya berada di kedudukan ke-12 dunia masa kini, manakala pasukan 

kebangsaan hoki wanita pula berada di kedudukan ke-22 dunia (International 

Hockey Federation, 2017). Berdasarkan kedudukan di ranking dunia tersebut, 

jelaslah bahawa sukan hoki berpotensi untuk menaikkan nama Malaysia di persada 

sukan antarabangsa. Tambahan pula pasukan hoki lelaki Malaysia, yang merupakan 

salah satu pasukan hoki terbaik di serantau, muncul beberapa kali johan di peringkat 

Asia Tenggara bahkan di Asia. Pasukan ini telah beraksi di peringkat tinggi dan 

menguasai pentas dunia dengan menjadi naib juara Sukan Komanwel 1998 dan 

telah beberapa kali melayakkan diri untuk bertanding dalam Kejohanan Hoki Dunia 

dan Sukan Olimpik.    

 

Namun begitu, usaha untuk meningkatkan prestasi sukan hoki ini perlu 

sentiasa diberi tumpuan di negara ini (Jamian, 2017).  Antara keperluan asas yang 

perlu diberi tumpuan kepada pasukan dan juga pemain ialah aspek psikologi 

khususnya latihan mental imajeri dan self-talk (Stamou et al., 2007). Selain itu, 

pemain hoki juga perlu membangunkan keupayaan fisiologi untuk memenuhi 

standard fizikal yang diperlukan di peringkat antarabangsa (Thiel et al., 2012). 

Kajian Hardy, Jones, & Gould, (1996) dan Thelwell & Greenlees (2001) 

menunjukkan empat daripada strategi psikologi yang paling berkesan dan biasa 

digunakan untuk menguasai dan mengoptimumkan, keadaan psikologi yang 

berlainan dalam sukan adalah imajeri, self-talk, penetapan matlamat dan relaksasi 

pemain. Walau bagaimanapun, keperluan keupayaan fisiologi ini boleh dibentuk 

melalui latihan fizikal yang berterusan agar lebih mantap dan berkesan. Terdapat, 


